
ᐸᑭᑎᓂᑲᑌ ᐧᐃᓐᑕᒪᑫᐧᐃᓐ ᐁᐧᐃᑲᐧᑫᐧᑌᓇᓂᐧᐊᒃ ᑲᔦ ᒋᑕᔑᓐᑌᒃ 
ᐁᐧᐃᐅᓇᐱᑭᓂᑲᑌᒃ ᐧᐊᓯᑲᓀᔭᐱᐧᐃᑲᒥᑯᑫᐧᐃᓐ 

ᐧᐁᑎ ᑯᕆᓐᐧᐃᒡ ᑲᐊᓄᑲᑕᒧᐧᐊᒡ ᓄᑎᓄᒃ ᑲᐅᒋᐊᓄᑭᒪᑲᒃ ᐧᐊᓯᑲᓐ ᒪᒪᐧᐊᓄᑭᐧᐃᓐ  
 

 
ᑯᕆᓐᐧᐃᒡ ᓄᑎᓄᒃ ᐧᐊᓯᑲᓐ ᒪᒪᐧᐊᓄᐧᐃᓐ (ᑲᑭᑲᐧᑫᐧᑌᒡ ᑫᒪ ᑯᕆᓐᐧᐃᒡ) ᑭᐃᔑ ᑲᐧᑫᐧᑌᐧᐊᒃ ᐅᓐᑌᕆᐅ 

ᐧᐊᓯᑲᓐ ᐊᓄᑭᐧᐃᓐ ᑲᐊᐱᑕᒧᐧᐊᒡ (ᑲᐊᐱᑕᒪᑫᐧᐊᒡ) ᒣᐧᑲ ᐊᐱ ᐅᐸᐅᐧᐃᑭᓯᔅ 11, 2009 ᐅᐅᒪ 

ᑲᐅᔑᐱᐃᑲᑌᒃ ᑲᐃᔑᐊᐸᑕᒃ ᐸᑫᐱᐃᑲᓐ 92 ᐅᓐᑌᕆᐅ ᐃᔥᑯᑌᐧᐃᔭᑉ ᑲᐃᔑᐊᐱᑕᒪᑫᐧᐊᒡ ᑲᐃᓇᑯᓂᑲᑌᒃ, 

ᑲᑭᐅᔑᓯᒋᑲᑌᑭᐸᓐ 1998 ᑭᑭᓇᐧᐊᒋᐱᐃᑲᓐ 15 (ᐅᔑᓯᒋᑫᐧᐃᓐ B). ᐧᐊᐊ ᑲᑭᒧᔥᑭᓀᐱᐃᑫᒡ ᐅᑲᐧᑫᒋᒪᓐ 
ᑲᐊᐱᑕᒪᑫᓂᒡ ᒋᑭᑕᐧᐃᔥᑲᒪᐧᐊᑲᓂᐧᐃᒡ ᐁᐧᐃ ᐅᔑᑐᒡ 10.3 ᑭᓗᒥᑐᕐᔅ ᑕᓱᑎᐸᐊᑲᓐ ᒥᓂᑯᒃ ᒋᐊᐱᑕᐱᑫᒧᒃ 

230 kV ᒋᐊᐱᒋᒪᑲᒃ ᒋᓇᐳᐊᓄᑭᒪᑲᒃ ᐧᐊᓯᑲᓂᔭᒃ ᐃᐃᒪ ᐧᐊᓯᑲᓂᑲᒥᑯᒃ ᑲᐊᔭᒃ ᓄᑎᓄᒃ ᑲᐅᒋᐊᓄᑭᒪᑲᒃ 
ᐧᐊᓯᑲᓐ, ᐧᐁᑎ ᐱᓂᔥ ᑲᐅᒋ ᐧᑫᑭᐁᐧᐸᐃᑫᒪᑲᒃ ᐧᐊᓯᑲᓂᑲᒥᑯᒃ ᑕᑯ ᑲᐅᒋ ᑎᐯᑕᐧᑲᒃ ᑯᕆᓐᐧᐃᒡ ᐃᐃᒪ 

ᑲᐅᒋ ᐊᓂᑫᐊᓂᑲᒧᒃ ᓂᔑᓐ 230 kV ᒋᐊᐱᒋᒪᑲᑭᓐ ᐊᔾᑦᕈ ᐧᐊᓐ ᑲᑎᐯᑕᒃ ᐧᐊᓯᑲᓂᔭᐱᓐ (M23L 
M23L ᑲᔦ M24L). ᐅᐅᐁᐧ ᐧᐊᓯᑲᓂᑲᒥᒃ, ᑲᐅᒋᓇᐧᐸᐳᑫᒧᒋᑲᑌᒃ ᑲᔦ ᑲᐧᑫᑭᐧᐁᐸᐃᑫᒪᑲᒃ 
ᐱᒥᐱᑌᒋᑫᐧᐃᑲᒥᒃ ᐃᔑᒪᒪᐧᐃ ᑲᓇᐧᐊᐸᒋᑲᑌᐧᐊᓐ ᑲᐧᐃᐅᔑᒋᑲᑌᑭᓐ ᐧᐊᓯᑲᓂ ᐱᒥᐱᑌᒋᑫᐧᐃᑲᒥᑯᓐ.   

ᐅᔥᑭᐊᐸᒋᑕᑲᓇᓐ ᑲᐅᒋᐱᒥᐱᑌᒋᑲᑌᑭᓐ ᑫᑯᓇᓐ ᐅᐅᒪ ᑲᓇᑕ ᐊᑭᒃ (“RESCI”) ᑭᐃᔑᑕᐧᑭ ᐅᔥᑭ 

ᐊᐸᒋᑕᑲᓇᓐ ᑲᐅᒋᐊᓄᑭᒪᑲᑭᓐ ᑲᐅᑎᓂᑲᑌᑭᓐ ᐊᓄᑭᐧᐃ ᓇᑯᒥᑎᐧᐃᓂᒃ ᐅᐅᒪ ᐅᓐᑌᕆᐅ ᐧᐊᓯᑲᓐ 

ᑲᓂᑲᓂᔥᑲᒧᐧᐊᒡ ᑲᑭ ᑭᑭᓇᐧᐊᒋᐱᐃᑲᑌᒃ ᒉᓐᐧᐁᕆ ᑭᓯᔅ 14, 2009 ᒋᐅᒋ ᐊᑕᐧᐊᑌᒃ ᐧᐊᓯᑲᓐ ᓄᑎᓄᒃ 

ᑲᐅᒋᒃ. ᐅᐅᐧᐁ ᓄᑎᓄᒃ ᑲᐅᒋᐅᔑᐅᒪᑲᒃ ᐧᐊᓯᑲᓐ ᑕᐃᔑᑕᑲᐧᓐ ᑭᐁᐧᑎᓄᒃ ᐧᐊᐸᓄᒃ ᐃᓀᑫ ᑕᓐᑐᕐ ᐯ, 

ᑕᐃᔑ ᐅᔑᒋᑲᑌ ᒥᑭᐧᔕ 4,000 ᑕᓱᑲᑲᑫ ᑎᐸᐊᑲᓐ ᐅᑭᒪᐧᐃᓂᒃ ᑲᐅᒋᑎᐯᓐᒋᑲᑌᒃ ᐊᑭᑲᒃ, ᑲᐃᔑᑕᐧᑲᒃ 

ᐯᔓ ᐅᑌᓇᒃ ᐧᑕᕆᔭᓐ ᑲᔦ ᑕᔥ ᑲᐅᒋ ᑎᐯᓐᒋᑲᑌᓯᓄᒃ ᐊᑭᒃ. ᐅᐅᐧᐁ ᑯᕆᓐᐧᐃᒡ ᑲᐧᐃᓐ ᐸᑎᓄᓯᐧᐊᒃ 

ᐅᐅᒪ ᑲᐅᒋᐸᐸᒥᓯᐧᐊᒡ ᑲᔦ ᐅᑎᐯᑕᓇᐧᐊ ᐅᐅᐧᐁᓂ RESCI.   

ᒥᐁᑕ ᐅᐅᐧᐁ ᐁᐃᔑ ᓇᑐᑕᒪᑫᓇᓂᐧᐊᒃ ᑲᐧᐃᐅᔑᒋᑲᑌᒃ ᐧᐊᓯᑲᓂᔭᑉ. ᑲᐧᐃᓐ ᐧᐃᓐ ᐃᐧᓇᑌᓯᓄᓐ ᐅᐅᒪ 

ᐁᐅᒋ ᓇᑐᑕᒪᑲᓂᐧᐊᒃ ᒋᐅᔑᒋᑲᑌᑭᓐ ᓄᑎᓄᒃ ᑲᐅᒋᒃ ᐧᐊᓯᑲᓐ. 

ᐊᑭᐧᐃ ᒪᓯᓇᐃᑲᓐ ᑭᑕᐧᑫᑭᓂᑲᑌ ᑲᐧᐃᐃᔑ ᒪᑕᓄᑲᒋᑲᑌᒃ ᐧᐊᓯᑲᓂᑲᒥᑯᓐ ᑲᐧᐃᐅᔑᑲᑌᑭᓐ ᑲᑭᐧᐃᓐᑌᒃ 

ᐅᐅᒪ ᐧᐃᓐᒋᑫᐧᐃᓂᒃ. 

ᑲᑭᒧᔥᑭᓀᐱᐃᑫᒡ ᑭᐃᑭᑐ ᒥᐁᑕ ᑫᑭ ᑲᐅᔑᑐᒡ ᐧᐊᓯᑲᓂᑲᒥᑯᓐ ᑲᐧᐃᐅᔑᑐᒡ, ᐊᓂᑦ ᑕᐧᐃᔥᑲᒪᑯᐧᐃᓇᓐ 

ᐁᐊᓐᑕᐁᐧᑕᒃ ᒋᑭᐅᒋ ᑌᐱᓇᑭᓐ ᐃᐃᒪ ᓂᔑᓐ ᐸᑲᓐ ᑲᐅᒋ ᑎᐯᑕᐧᑲᑭᓐ ᐊᑭᓐ, ᑕᑯ ᐊᓂᑦ ᒋᒥᓇᑲᓂᐧᐃᒡ 

ᐅᑭᒪᐧᐃᓐ ᑲᑎᐯᑕᒃ ᐊᑭᓂ ᒋᑕᓇᓄᑭᒡ. ᐊᔕ ᐅᑭᑌᐱᓇᓐ ᒧᔥᑭᓀᐱᐃᑲᓂ ᑲᐃᔑ ᑎᐸᒋᒥᑯᓯᒡ ᒥᑕᔥ 

ᐅᐅᐧᐁ ᑲᐊᓐᑕᐧᐁᑕᐧᑲᒃ ᒋᑭᐅᒋ ᑌᐱᓇᑭᐸᓐ ᒋᑭᑕᓇᓄᑭᒡ ᐱᓐᑎᒃ ᐅᑭᒪᐧᐃᓐ ᑲᑎᐯᑕᒃ ᐊᑭᓂ. 
 

ᐅᐅᐧᐁ ᓇᑐᑕᒪᑫᐧᐃᓐ ᐊᔕ ᒋᔑᑭᔑᒋᑲᑌᒃ ᑲᔥᑲᑎᓄᑭᓯᔅ 2010 ᑭᑭᓄᐧᐃᓂᐧᐊᒃ. 

ᐅᑕᐱᑕᒪᑫᒃ ᐃᑕᔥ ᑲᑭᐸᑭᑎᓇᒧᐧᐊᒡ ᒧᔥᑭᓀᐱᐃᑲᓂ ᐁᐃᓇᑭᑕᓱᓀᔭᓂᒃ EB-2009-0315.  

ᑫᑐᒋᑲᑌᒃ ᒋᐧᐊᐸᒋᑲᑌᓂᒃ ᑲᑭᑲᐧᑫᐧᑌᒡ ᑲᑭᐃᔑᓇᑐᑕᒪᑫᒡ 

ᑭᐧᑲᔭᓐᒋᒋᑲᑌᐧᐊᓐ ᐅᔑᐱᐃᑲᓇᓐ ᑲᔦ ᑕᔥ ᐊᔕ ᑲᑭᐸᑭᑎᓂᑲᑌᒃ ᐅᔑᐱᐃᑲᓐ ᑕᐧᑲᔭᓐᑕᑌᐧᐊᓐ 

ᒋᐱᐧᐊᐸᓐᑕᒧᐧᐊᒡ ᐊᐧᐁᓀᓂᒃ ᐃᑯ ᒋᐃᔑᓇᓇᑐᔥᑲᒧᐧᐊᒡ ᑲᐊᐱᑕᒪᑫᐧᐊᒡ ᐅᑐᔑᐱᐃᑫᐧᐃᑲᒥᑯᐧᐊᒃ ᑲᔦ ᑕᔥ 

ᑲᑭᒧᐡᑭᓀᐱᐃᑫᒡ ᐅᑕᓄᑭᐧᐃᑲᒥᑯᒃ (ᐅᔑᐱᐃᑲᑌ ᒐᐸᔑᔥ ᐊᓐᑎ ᑫᐃᔑᓇᓇᑐᔥᒪᑲᓐ).   

ᑫᑐᒋᑲᑌᒃ ᐧᐃᑕᐧᑭᓇᓂᐧᐊᒃ 

ᑭᑕᑭᑕᐧᑭ ᐅᐅᒪ ᑲᐧᐃᑐᒋᑲᑌᒃ ᐯᔑᐧᑲᔦᒃ ᐃᐃᒪ ᓂᐧᓴᔦᒃ ᐃᓇᑫ: 
 
1. ᐃᔑᓂᔕᐊᒪᐧᐃᒃ ᑲᐊᐱᑕᒪᑫᐧᐊᒡ ᑭᑐᔑᐱᐃᑲᓐ ᐊᓂᓐ ᐁᐃᓀᑕᒪᓐ 

ᑭᑐᔑᐱᐃᑲᓐ ᒋᐧᐃᓐᑕᒪᓐ ᑲᐃᓀᑕᒪᓐ ᑲᑭᒧᔥᑭᓀᐱᐃᑫᐧᐊᒡ ᒋᐧᐊᐸᑕᐊᑲᓂᐧᐃᐧᐊᒡ ᐅᑕᐱᑕᒪᑫᒃ, ᑲᔦ ᑕᔥ 

ᑕᐃᓇᐸᑕᓐ ᑭᑐᔑᐱᐃᑲᓐ ᒋᑲᓇᐧᐁᑕᐧᑲᒃ ᑲᐱᓇᐧᑫᑐᐧᐊᒡ ᐊᐧᐃᔭᒃ ᒧᔥᑭᓀᐱᐃᑲᓂ. ᐊᔕ ᑕᔥ ᒋᐅᑎᓯᑯᐧᐊᒡ 

ᑭᑐᔑᐱᐃᑲᓂ ᒋᐧᐸ ᓂᓱᒥᑕᓇᑭᔑᑲ ᑲᔥᐳᓭᒃ ᐊᐱ ᑲᑭᐅᔑᒋᑲᑌᒃ ᐧᐃᓐᑕᒪᑫᐧᐃᓐ. ᐅᑕᐱᑕᒪᑫᒃ 

ᐅᑲᐅᑕᐱᓇᓇᐧᐊ ᐅᔑᐱᐃᑲᓇᓐ ᑲᐅᒋᑕᑯᐱᑌᑭᓐ ᐅᔑᐱᐊᒪᑎᐧᐃᓇᓐ ᑫᒪ ᐱᐧᐊᐱᑯᒃ ᑲᐅᒋᒪᒋᓂᔕᐃᑲᑌᒃ 

ᒐᐸᔑᔥ ᑲᐅᔑᐱᐃᑲᑌᑭᓐ ᑫᐃᔑᓂᔕᐃᑲᑌᑭᓐ. 
 
2. ᐧᐃᐱᒥ ᓇᓇᑲᑕᐧᐊᐸᒋᑫᔭᓐ 

ᒥᑕᔥ ᐁᑐᑕᒧᐧᐊᒻ ᑲᐱᒥ ᓇᓇᑲᑕᐧᐊᐸᒋᑫᐧᐊᒡ ᑲᐧᐃᓐ ᒣᐧᒣᒡ ᑕᐧᑭᓯᐧᐊᒃ ᑫᑯᓇᓐ ᑲᐅᒋᐱᒪᓄᑲᑌᑭᓐ ᔕᑯᒡ 

ᐃᑕᔥ ᐅᑐᒋ ᓇᓇᑲᑕᐧᐊᐸᑕᓇᐧᐊ ᐁᔑᐱᒪᓄᑭᓇᓂᐧᐊᒃ ᐧᐁᑎ ᐅᑕᐱᑕᒪᑫᒃ ᑲᐅᒋ ᐸᐱᒋᓂᔕᐊᒪᑯᐧᐊᒡ 

ᑎᐸᒋᒧᐧᐃᓇᓐ. ᑭᑕᑲᐧᑫᐧᑌ ᒋᐱᒋᓂᔕᐊᒪᑯᔭᓐ ᑎᐸᒋᒧᐧᐃᓇᓐ ᒋᐧᐊᐸᓐᑕᒪᓐ ᑲᑭᐸᑭᑎᓇᒧᐧᐊᒡ ᐅᑕᐱᑕᒪᑫᒃ 

ᑲᐧᐃᐃᔑ ᒪᑕᓄᑲᑕᒧᐧᐊᒡ. ᑭᔥᐱᓐ ᐧᐃᓇᓇᑲᑕᐧᐊᐸᒋᑫᔭᓐ, ᑲᐊᓐᑕᐧᐁᓂᒥᑯ ᒋᑲᓄᓇᒡ ᑲᑭᒧᔥᑭᓀᐱᐃᑫᒡ ᑲᔦ 

ᑯᑕᑭᔭᒃ ᒋᒥᓂᐧᑲ ᑲᑎᐸᑐᑕᒧᐧᐊᒡ ᐊᐱ ᐊᓂ ᐧᐃᓐᑕᒧᐧᐊᒡ ᑲᐧᐃᐃᔑ ᒪᑕᓄᑭᐧᐊᒡ ᑲᔦ ᑫᒋᓐ ᑲᑎᐸᐃᑫᐃᑯᒃ. 

ᑫᑲ ᐱᑯ ᑲᑭᓇ ᒪᓯᓇᐃᑲᓇᓐ ᑲᐅᔑᒋᑲᑌᑭᓐ ᐅᐅᒪ ᒧᔥᑭᓀᐱᐃᑫᐧᐃᓂᒃ ᐅᑕᔭᓇᐧᐊ ᐅᑕᐱᑕᒪᑫᒃ ᒪᒪᑕᐧᐃ 

ᐱᐧᐊᐱᑯᒃ ᑲᐅᒋᐧᐊᐧᐃᓐᑕᒪᑫᐧᐊᒡ. ᑭᔥᐱᓐ ᐧᐃᑲᐧᑫᐧᑌᔭᓐ ᒋᓇᓇᑲᑕᐧᐊᐸᒋᑫᔭᓐ, ᐅᔑᑐᓐ ᑭᑐᔑᐱᐃᑲᓐ ᐊᔕ 

ᑕᔥ ᒋᐅᑎᓯᑯᐧᐊᒡ ᐅᑕᐱᑕᒪᑫᒡ ᒋᐧᐸ ᒥᑕᓱᑭᔑᑲ ᑲᔥᐳᓭᒃ ᐊᐱ ᑲᑭᐅᔑᒋᑲᑌᒃ ᐧᐃᓐᑕᒪᑫᐧᐃᓐ. 

ᐅᑕᐱᑕᒪᑫᒃ ᐅᑲᐅᑕᐱᓇᓇᐧᐊ ᐅᑐᔑᐱᐊᒪᑯᐧᐃᓂᐧᐊ ᑲᐅᒋᑕᑯᐱᑌᑭᓐ ᐅᔑᐱᐊᒪᑎᐧᐃᓇᓐ ᑫᒪ ᐱᐧᐊᐱᑯᒃ 



Ontario Energy Board 3 

ᑲᐅᒋᒪᒋᓂᔕᐃᑲᑌᒃ ᒐᐸᔑᔥ ᑲᐅᔑᐱᐃᑲᑌᑭᓐ, ᔕᑯᒡ ᑲᔦ ᓂᔑᓐ ᑲᑭᓇᐱᐱᐃᑲᑌᑭᓐ ᐊᓐᑕᐧᐁᒋᑲᑌᐧᐊᓐ. 

ᐊᓐᑕᐧᐁᒋᑲᑌ ᑲᔦ ᒋᐃᔑᓂᔕᐊᒪᐧᐊᒡ ᑭᑐᔑᐱᐃᑲᓐ ᐧᐊᐧᐁ ᑲᑭᒧᔥᑭᓀᐱᐃᑫᒡ. 
 
3. ᑫᑭᓐ ᐅᐅᒪ ᐱᑕᐧᑭᓐ 

ᐱᓴᓐ ᐃᑯ ᑭᑕᐱᑲᐧᑫᐧᑌ ᑫᑭᓐ ᒋᐱᑕᐧᑭᔭᓐ ᐅᐅᒪ ᑲᐧᐃᐃᔑ ᒪᑕᓄᑭᐧᐊᒡ. ᑭᔥᐱᓐ ᐧᐃᑕᐧᑭᐧᐊᒡ 

ᑕᐱᒋᓂᔕᐊᒪᐧᐊᑲᓂᐧᐃᐧᐊᒃ ᑲᑭᐃᔑᒥᑭᑲᓂᐧᐊᒃ ᑲᔦ ᑯᑕᑭᔭᓐ ᐧᐃᓐᑕᒪᑫᐧᐃᓇᓐ ᑲᑭᐱᐸᑭᑎᓇᒧᐧᐊᒡ ᐅᐅᒪ 

ᑲᐧᑫᐧᑌᐧᐃ ᓇᑭᔥᑲᑎᐧᐃᓂᒃ. ᐊᓐᑕᐧᐁᑕᑯᓯᐧᐊᒃ ᐅᐅᒪ ᑲᐱᑕᐧᑭᐧᐊᒡ ᒋᐃᔑᓂᔕᐊᒧᐧᐊᒡ ᐅᔑᐱᐃᑲᓇᓐ ᑲᑭᓇ 

ᑲᐧᐃᐃᔕᐧᐊᒡ ᑲᐧᑫᐧᑌᐧᐃ ᓇᑭᔥᑲᑎᐧᐃᓂᒃ. ᑲᑭᐅᔑᑐᔭᓐ ᑭᑐᔑᐱᐃᑲᓐ ᐊᔕ ᒋᐅᑎᓯᑯᐧᐊᒡ ᐅᑕᐱᑕᒪᑫᒃ 

ᒋᐧᐸ ᒥᑕᓱᑭᔑᑲ ᑲᔥᐳᓭᒃ ᐊᐱ ᑲᑭᐅᔑᒋᑲᑌᑭᐸᓐ ᐧᐃᓐᑕᒪᑫᐧᐃᓐ. ᑭᑐᔑᐱᐃᑲᓐ ᒋᐸᔭᑌ ᐧᐃᓐᑕᒪᓐ ᐊᓂᓐ 

ᐁᔑᔥᑲᑯᔭᓐ ᑫᒪ ᑲᔦ ᑫᑐᑕᑯᐧᐊᓀᓐ ᑲᐧᐃᒪᑕᓄᑲᒋᑲᑌᒃ, ᑫᒪ ᑲᔦ ᐁᐅᒋ ᑲᑲᓄᑕᒪᐧᐊᐧᑕ ᑯᑕᑭᔭᒃ ᐊᐧᐃᔭᒃ, 

ᒋᐧᐃᓐᑕᒪᓐ ᐊᓂᓐ ᐁᔑᐸᐸᒥᓯᐧᐊᒡ ᑲᔦ ᐊᓐᑎ ᐁᔑ ᑕᐧᑲᑭᓐᓱᐧᐊᒡ. ᑲᐊᐱᑕᒪᑫᐧᐊᒡ ᒪᑭᔕ ᑕᐃᑭᑐᐧᐊᒃ 

ᐧᐃᓂᑯ ᐧᐊᐊ ᒋᑎᐸᐊᒃ ᐅᐧᐁᓂ ᐃᔑᒋᑫᐧᐃᓂ ᑲᑭᐃᔑᑲᐧᑫᐧᑌᒡ. ᐁᑯ ᑕᔥ ᒋᐧᐃᓐᑕᒪᓐ ᑭᑐᔑᐱᐃᑲᓂᒃ 

ᐁᐊᑕᐧᐁᓂᒪᒡ ᑲᑲᐧᑫᐧᑌᒡ ᑲᐧᐃᐃᔑᒪᑕᓄᑭᒡ ᐧᐃᓐ ᐃᑯ ᒋᑭᑎᐸᐊᑭᐸᓐ ᑲᔦ ᐧᐁᑯᓀᓐ ᑲᐅᒋᐃᓀᓂᒪᒡ ᐧᐃᓐ 

ᒋᑭᑎᐸᐊᑭᐸᓐ ᐅᐧᐁᓂ ᐃᔑᒋᑫᐧᐃᓂ. ᑲᔦ ᒋᒥᓇᒡ ᐯᔑᒃ ᑭᑐᔑᐱᐃᑲᓐ ᐧᐊᐧᐁ ᑲᑭᒧᔥᑭᓀᐱᐃᑫᒡ. 

ᑲᐊᐱᑕᒪᑫᐧᐊᒡ ᒪᑭᔕ ᑕᑭᐃᓇᑯᓂᑫᐧᐊᒃ ᒋᐃᔑᐅᑕᐱᓇᒧᐧᐊᒡ ᑲᑭᑲᐧᑫᒋᒥᑯᐧᐊᒡ ᐅᔑᐱᐃᑫᐧᐃᓂᒃ ᑫᒪ 

ᓇᑭᐡᑲᑎᐧᐃᓂᒃ. 
 
ᑲᐊᐱᑕᒪᑫᐧᐊᒡ ᐅᔑᐱᐃᑲᓂ ᐅᑲᐊᐸᒋᑐᓇᐧᐊ ᒋᐅᒋ ᓇᐧᑫᑐᐧᐊᒡ ᑲᑭᐃᔑ ᑲᐧᑫᒋᒪᑲᓂᐧᐃᐧᐊᒡ ᐁᑯ ᑕᔥ 

ᑭᔥᐱᓐ ᐁᑭᔕᑯᓱᒥᐧᑕ ᐁᑕᐧᑲᒃ ᑫᑯᓐ ᐧᐁᑯᓀᓐ ᑫᑭᐅᒋ ᒪᐧᐊᒋᐃᑎᓇᓂᐧᐊᑭᐸᓐ. ᐃᐃᒪ ᑕᔥ ᑭᑐᔑᐱᐃᑲᓂᒃ 

ᒋᐧᐃᓐᑕᒪᓐ ᐊᓂᓐ ᐁᔑᐸᑯᓭᓐᑕᒪᓐ ᒋᐱᒧᒋ ᐅᔑᐱᐊᒪᑯᔭᓐ ᑫᒪ ᐁᐧᐃᐱᐧᐊᐸᒪᐧᑕ, ᑲᔦ ᐧᐁᑯᓀᓐ ᑲᑭᐅᒋ 

ᐃᔑᐊᓐᑕᐧᐁᑕᒪᓐ ᑲᑭᑲᐧᑫᒋᒪᐧᑕ.  
 

ᑭᔥᐱᓐ ᐊᔭᐧᐊᓀᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᔑᓂᔕᐊᓐ ᑭᑐᔑᐱᐃᑲᓐ ᑲᐊᐱᑕᒪᑫᐧᐊᒡ ᑲᐃᔑᐊᔭᓂᒃ 

ᑲᐃᔑᒪᒪᐧᐊᑌᑭᓐ ᐧᐃᓐᑕᒪᑫᐧᐃᓇᓐ ᐱᐧᐊᐱᑯᒃ ᐅᐅᒪ www.errr.oeb.gov.on.ca. ᑕᑯ ᑲᔦ ᓂᔑᓐ 

ᑲᑭᓇᐱᐱᐃᑲᑌᑭᓐ ᐊᓐᑕᐧᐁᒋᑲᑌᐧᐊᓐ. ᑭᔥᐱᓐ ᐊᔭᓯᐧᐊᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᓇᐱᓐ 

ᑲᐊᐱᑕᒪᑫᐧᐊᒡ ᑲᐃᔑᐊᑌᓂᒃ ᐱᐧᐊᐱᑯᒃ ᐧᐃᓐᑕᒪᑫᐧᐃᓇᓐ ᑲᐃᔑ ᑭᑭᓇᐧᐊᒋᐱᐃᑲᑌᑭᓐ ᒧᔥᑭᓀᐱᐃᑲᓇᓐ 

ᒋᒧᔥᑭᓀᐱᐊᒪᓐ ᑭᑭᓇᐧᐊᒋᒋᑲᓐ ᒋᐅᓐᑎᓇᒪᓱᔭᓐ. ᑫᑐᑕᒪᓐ ᒋᐅᒋᐃᔑᓂᔕᐊᒪᓐ ᑲᔦ ᐧᐃᐱᐧᐃᓐᑕᒪᓐ 

ᒪᐧᐊᒋᐃᑎᐧᐃᓇᓐ ᒋᐃᓇᐱᔭᓐ RESS ᐅᔑᐱᐃᑲᓂ ᑭᑭᓄᔥᑭᑫᐧᐃᓇᓐ ᐅᐅᒪ www.oeb.gov.on.ca, 
ᒧᔥᑭᓀᐱᐃᑫᐧᐃᓇᓐ ᑲᐅᒋᒧᔥᑭᓀᐱᐃᑲᑌᑭᓐ ᐱᐧᐊᐱᑯᒃ. ᑲᐊᐱᑕᒪᑫᐧᐊᒡ ᐅᑐᒋ ᐅᑕᐱᓇᓇᐧᐊ ᐱᐧᐊᐱᑯᒃ 

ᐅᔑᐱᐊᒪᑎᐧᐃᓂᒃ ᑲᐅᒋᐱᒋᓂᔕᐊᒪᐧᐃᐧᑕ ᐅᑐᔑᐱᐊᒪᑯᐧᐃᓂᐧᐊ ᒐᐸᔑᔥ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ 

ᑲᔦ ᑕᔥ ᓂᔑᓐ ᑲᑭᓇᐱᐱᐃᑲᑌᑭᓐ ᐊᓐᑕᐧᐁᒋᑲᑌᐧᐊᓐ. ᑭᓇᐧᐊ ᑲᐊᔭᓯᐧᐊᓐ ᒪᒪᑕᐧᐃᐱᐧᐊᐱᒃ ᐱᓇᐊᓇᓐ 

ᐱᑌᐧᐁᓯᒋᑲᓇᐱᑯᓯᒃ ᑭᑐᔑᐱᐃᑲᓐ, ᑕᑯ ᑕᔥ ᓂᔑᓐ ᑲᒪᓯᓇᐃᑲᓂᐧᐊᑭᓐ ᑲᑭᓇᐱᐱᐃᑲᑌᑭᓐ. 
 

ᑫᐱᔑ ᓇᓇᑐᔥᑲᐧᐃᔑᔭᒃ 

ᑭᔥᐱᓐ ᐧᐃᓇᐧᑫᑐᔭᓐ ᐅᐅᐧᐁ ᐧᐃᓐᑕᒪᑫᐧᐃᓐ, ᑕᑯᐱᐊᓐ ᐊᑭᓐᑕᓱᓐ EB-2009-0290 ᑭᒋᓀᑕᐧᑲᓐ ᑲᔦ 
ᒋᑕᑯᐱᐊᒪᓐ ᑭᑎᔑᓂᑲᓱᐧᐃᓐ, ᑭ ᑭᑭᑐᐧᐃ ᐊᑭᓐᑕᓱᓐ ᑲᔦ ᑭᑐᔑᐱᐊᒪᑯᐧᐃᓇᓐ ᑲᐅᒋᑕᑯᐱᑌᑭᓐ ᑫᒪ ᑲᔦ 

ᑭᔥᐱᓐ ᐊᔭᐧᐊᓀᓐ ᒪᒪᑕᐧᐃᐱᐧᐊᐱᑯᒃ ᑲᐅᒋᐅᔑᐱᐊᒪᑯᔭᓐ ᑲᔦ ᐸᒃᔅ ᐊᑭᓐᑕᓱᓐ. ᑲᑭᓇ ᐅᔑᐱᐊᒪᑎᐧᐃᓇᓐ 

ᒋᐃᔑᓂᔕᐊᒪᐧᐊᔦᒃ ᑲᐸᒥᓇᒃ ᐅᔑᐱᐃᑲᓇᓐ ᐅᐅᒪ ᒐᐸᔑᔥ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ, ᐊᔕ ᑕᔥ 

ᒋᐧᐊᐸᑕᒧᐧᐊᒡ ᒋᐧᐸ 4:45 ᑎᐸᐃᑲᓀᔭᒃ ᐅᓇᑯᔑᒃ ᐃᐃᐧᐁ ᐁᑭᔑᑲᒃ ᑲᐊᓐᑕᐧᐁᑕᐧᑲᑭᓐ ᒋᐃᔑᐧᐊᐸᓐᑕᒧᐧᐊᒡ. 

ᑫᔭᐱ ᓇ ᑭᑕᓐᑕᐧᐁᑕᓐ ᒋᐧᐃᓐᑕᒪᑯᔭᓐ. 

ᑭᔥᐱᓐ ᑫᔭᐱ ᐊᓐᑕᐧᐁᑕᒪᓐ ᒋᐧᐃᑕᒪᑯᔭᓐ ᐊᓂᓐ ᑫᐃᔑᒋᑫᔭᐸᓐ ᒋᐱᑕᐧᑭᔭᓐ ᑭᑕᐅᓐᑎᓇᓐ ᒋᐃᓇᐱᔭᓐ 

ᐃᐃᒪ ᑲᐊᐱᑕᒪᑫᐧᐊᒡ ᑲᐊᐸᒋᑐᐧᐊᒡ ᒪᒪᑕᐧᐃ ᐱᐧᐊᐱᑯᒃ www.oeb.gov.on.ca ᑫᒪ ᑭᑭᑐᐧᐃᓂᒃ ᐧᐃᐅᒋ 
ᑲᓄᓇᐧᑕ ᐧᐁᑎ ᑲᐃᔑᐊᓄᑭᐧᐊᒡ 1-877-632-2727. 
 
ᑭᒋᑫᑯᓐ ᐅᐅᐧᐁ 
ᑭᔥᐱᓐ ᐁᑲ ᐱᒋᓂᔕᐊᒪᓐ ᑭᑐᔑᐱᐃᑲᓐ ᐁᐸᑯᓭᑕᒪᐸᓐ ᑫᑭᓐ ᒋᑕᐧᑭᔭᓐ ᐅᐅᒪ ᑲᐧᐃᐃᔑ 

ᒪᑕᓄᑭᓇᓂᐧᐊᒃ, ᒥᐱᑯ ᐱᓴᓐ ᑫᐃᔑᒪᑕᓄᑲᑕᒧᐧᐊᒡ ᐁᑲ ᐃᒪ ᒋᑭᑕᐧᑭᔭᓐ ᑲᔦ ᑲᐧᐃᓐ ᒥᓇᐧᐊ 

ᑲᐱᐧᐃᓐᑕᒪᑯᓯᒃ ᐊᓂᓐ ᑲᐧᐃᐃᔑ ᒪᑕᓄᑭᓇᓂᐧᐊᒃ.  

ᒥᑕᔥ ᑫᐃᔑᓭᒃ, ᑭᔥᐱᓐ ᐧᐊᐊ ᑲᑭᐱ ᒧᔥᑭᓀᐱᐃᑫᒡ ᒥᓇᑲᓂᐧᐃᒡ ᑲᑭᐱᐃᔑᑲᐧᑫᐧᑌᒡ, ᑯᕆᓐᐧᐃᒡ 

ᑕᑭᑐᑕᒻ ᒋᒧᔥᑭᓀᐱᐃᑫᒡ ᐧᐃᓐ ᐊᐸᓐ ᒋᑎᐯᑕᒃ ᐊᑭᓂ ᑭᔥᐱᓐ ᐃᔑᓇᐃᓭᓂᒃ.  

ᐅᔑᐱᐃᑲᓇᓐ ᑲᐃᔑᓂᔕᐃᑲᑌᑭᓐ (ᐧᐃᐧᐊᐸᑕᒪᓐ ᑲᑭᒧᔥᑭᓀᐱᐃᑫᒡ ᐅᒧᔥᑭᓀᐱᐃᑲᓐ) 

Ontario Energy Board 
P.O. Box 2319, 27th Floor 
2300 Yonge Street 
Toronto, ON, M4P 1E4 
Attn:  Ms. Kirsten Walli  
 Board Secretary 
 
Tel: 1-888-632-6273 (Toll free) 
Fax: 416-440-7656 
E-mail: boardsec@oeb.gov.on.ca 
 

Counsel to : 
Greenwich Windfarm LP 
Ms. Helen T. Newland 
Fraser Milner Casgrain LLP 
#3900 
1 First Canadian Place 
100 King Street West 
Toronto, ON 
M5X 1B2 
 
Tel: 416-863-4471 
Fax: 416-863-4592 
E-mail: helen.newland@fmc-law.com 
 
Greenwich Windfarm LP 
c/o Renewable Energy Systems 
Canada Inc. 
300 Léo-Pariseau, Suite 2516 
Montreal, Quebec 
H2X 4B3 
Attn:  Mr.Nicolas Muszynski 

 
Tel:  514-525-2113 ext 223 

Fax: 514-524-9669 
E-mail: nicolas.muszynski@res-
americas.com 
 

  
 

 
 
 
 
 
 
ᑐᕋᓐᑐ ᑭᒋᐅᑌᓇᒃ ᑲᑭᐅᔑᐱᐃᑲᑌᒃ ᐧᐊᑌᐸᑲᐧᐃᑭᓯᐢ 17, 2009 
ᐅᓐᑌᕆᐅ ᐃᔥᑯᑌᐧᐃᔭᑉ ᑲᐊᐱᑕᒪᑫᐧᐊᒡ 
 
 
 
ᑭᕐᔅᑎᓐ ᐧᐊᓕ 
ᑲᐅᔑᐱᐃᑫᐧᐃᑭᒪᐧᐃᒡ ᐊᐱᑕᒪᑫᐧᐃᓂᒃ 

